
Արդարադատության                                                                                                                                                                                 ՆԱԽԱԳԻԾ                                       
Նախարարություն                       

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ՕՐԵՆՔԸ

«ՏԵՂԱԿԱՆ ՏՈՒՐՔԵՐԻ ԵՎ ՎՃԱՐՆԵՐԻ ՄԱՍԻՆ» ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Հոդված 1. «Տեղական տուրքերի և վճարների մասին» 1997 թվականի դեկտեմբերի 26-ի ՀՕ-185 օրենքի (այսուհետ` Օրենք) 10-րդ հոդվածի՝ 1-ին մասի 1-ին մասը լրացնել նոր` 1.1-1.2-րդ կետերով.


«1.1) Համայնքի տարածքում կառուցապատման նպատակով ճարտարապետահատակագծային առաջադրանք չպահանջվելու դեպքում ինժեներական ենթակառուցվածքի նոր ծառայությունների մատուցման կամ ծառայությունների մատուցման փոփոխության անհրաժեշտության դեպքում տեխնիկական պայմանների կամ ելակետային տվյալների արագացված կարգով տրամադրման համար.

1.2) Համայնքի տարածքում կառուցապատման նպատակով արագացված կարգով ճարտարապետահատակագծային առաջադրանքի տրամադրման համար.»:
Հոդված 2. Օրենքի 12-րդ հոդվածի 1-ին մասը լրացնել նոր 3.1 կետով.


«3.1) սույն մասի 1-3-րդ կետերով նախատեսված փաստաթղթերն օրենսդրությամբ նախատեսված արագացված կարգով ստանալու մասին դիմում ներկայացրած լինելու դեպքում տեղական տուրքը վճարվում է`

ա) համայնքի վարչական տարածքում քաղաքաշինական գործունեության իրականացման դեպքում   սահմանված դրույքաչափերի կրկնապատկի չափով.
բ) մարզի վարչական կենտրոնում քաղաքաշինական գործունեության իրականացման դեպքում   սահմանված դրույքաչափերի եռապատիկի չափով.
գ) Երևան քաղաքում քաղաքաշինական գործունեության իրականացման դեպքում   սահմանված դրույքաչափերի քառապատիկի չափով:»
Հոդված 3. Օրենքի 14-րդ հոդվածի 1-ին մասը լրացնել նոր` 1.1-1.2-րդ կետերով.


«1.1) Համայնքի տարածքում կառուցապատման նպատակով ճարտարապետահատակագծային առաջադրանք չպահանջվելու դեպքում ինժեներական ենթակառուցվածքի նոր ծառայությունների մատուցման կամ ծառայությունների մատուցման փոփոխության անհրաժեշտության դեպքում տեխնիկական պայմանների կամ ելակետային տվյալների արագացված կարգով տրամադրման համար` համայնքի մատուցած ծառայությունների դիմաց փոխհատուցման վճար.


1.2) Համայնքի տարածքում կառուցապատման նպատակով արագացված կարգով ճարտարապետահատակագծային առաջադրանքի տրամադրման համար` համայնքի մատուցած ծառայությունների դիմաց փոխհատուցման վճար.»:
Հոդված 4. Օրենքի 17-րդ հոդվածի 2-րդ մասը լրացնել նոր` 4-5-րդ կետերով.

«4) սույն օրենքի 10-րդ հոդվածի 1-ին մասի 1.1-1.2-րդ կետերով սահմանված գումարները վճարելու դեպքում իրավասու մարմնի կողմից տեխնիկական պայմանները կամ ելակետային տվյալները կամ ճարտարապետահատակագծային առաջադրանքը արագացված կարգով չի տրամադրվել կամ մերժվել է տրամադրումը.

5) սույն օրենքի 12-րդ հոդվածի 1-ին մասի 1-3-րդ կետերով նախատեսված փաստաթղթերն օրենսդրությամբ նախատեսված արագացված կարգով իրավասու մարմնի կողմից որևէ որոշում չի կայացվել` վճարված գումարի կեսի չափով։»
Հոդված 5. Եզրափակիչ մաս և անցումային դրույթներ
1. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

       
Օ Ր Ե Ն Ք Ը
               
«ՔԱՂԱՔԱՇԻՆՈՒԹՅԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
      
Հոդված 1. «Քաղաքաշինության մասին» 1998 թվականի մայիսի 5-ի ՀՕ-217 օրենքի (այսուհետ՝ Օրենք) 14.3-րդ հոդվածը լրացնել հետևյալ բովանդակությամբ 31.1-ին մասով. 
«31.1. Համայնքի ղեկավարը մինչև 2024 թվականի հունվարի 1-ը Հայաստանի Հանրապետության օրենսդրությամբ սահմանված կարգով համայնքի քաղաքաշինական ծրագրային փաստաթղթերը ներկայացնում է համայնքի ավագանու հաստատմանը: Համայնքի ավագանին մինչև 2024 թվականի հուլիսի 1-ը Հայաստանի Հանրապետության օրենսդրությամբ սահմանված կարգով հաստատում է քաղաքաշինական ծրագրային փաստաթղթերը:»:

Հոդված 2. Օրենքի 23-րդ հոդվածի 4-րդ մասից հետո լրացնել հետևյալ բովանդակությամբ մասերով.

«Եթե ճարտարապետահատակագծային առաջադրանք տրամադրած մարմնի կողմից Կառավարության սահմանած ժամկետում չի տրամադրվում շինարարության թույլտվություն, ապա շինարարության թույլտվությունը միջին, միջինից բարձր և բարձր ռիսկայնության աստիճանի դասակարգում ունեցող օբյեկտների համար սույն մասով սահմանված ժամկետի ավարտից հետո համարվում է տրամադրված նախագծային փաստաթղթերով նախատեսված պայմաններով, իսկ կառուցապատողը կարող է սկսել շինարարական աշխատանքների իրականացումը`
1)  միջին ռիսկայնության աստիճանի դասակարգում ունեցող օբյեկտների համար՝ շինարարության թույլտվություն տրամադրելու համար Կառավարության սահմանած ժամկետը լրանալու օրվանից երկու ամիս հետո. 

2) միջինից բարձր ռիսկայնության աստիճանի դասակարգում ունեցող օբյեկտների համար՝ շինարարության թույլտվություն տրամադրելու համար Կառավարության սահմանած ժամկետը լրանալու օրվանից չորս ամիս հետո.
3) բարձր ռիսկայնության աստիճանի դասակարգում ունեցող օբյեկտների համար՝ շինարարության թույլտվություն տրամադրելու համար Կառավարության սահմանած ժամկետը լրանալու օրվանից վեց ամիս հետո:
Սույն հոդվածի 5-րդ մասում նախատեսված ժամկետներում ճարտարապետահատակագծային առաջադրանք տրամադրած մարմինը մերժում է շինարարության թույտվության տրամադրումը, եթե առկա են շինարարության թույլտվությունը մերժելու հիմքերը»:

Հոդված 3. Եզրափակիչ մաս և անցումային դրույթ

1. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:
2. Սույն օրենքի 2-րդ հոդվածով նախատեսված կարգավորումների գործողությունը տարածվում է սույն օրենքն ուժի մեջ մտնելուց հետո շինարարության թույլտվության ստացման նպատակով ներկայացված դիմումների վրա:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

Օ Ր Ե Ն Ք Ը

 ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ԼՐԱՑՈՒՄ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Հոդված 1. Վարչական իրավախախտումների վերաբերյալ Հայաստանի Հանրապետության 1985 թվականի դեկտեմբերի 6-ի օրենսգրքի (այսուհետ՝ Օրենսգիրք) 157.2-րդ հոդվածում՝

1)  1-ին մասի երկրորդ պարբերությունը շարադրել հետևյալ խմբագրությամբ. «առաջացնում է տուգանքի նշանակում համայնքի ղեկավարի նկատմամբ` սահմանված նվազագույն աշխատավարձի հարյուրապատիկից երկուհարյուրապատիկի չափով:».

2) 2-րդ մասի երկրորդ պարբերությունը շարադրել հետևյալ խմբագրությամբ. «առաջացնում է տուգանքի նշանակում համայնքի ղեկավարի նկատմամբ՝ սահմանված նվազագույն աշխատավարձի չորսհարյուրապատիկից հինգհարյուրապատիկի չափով:»:
Հոդված 2. Օրենսգրքի 157.6-րդ հոդվածը շարադրել հետևյալ խմբագրությամբ.
«Հոդված 157.6.
Շինարարության և քանդման թույլտվություններ տալու սահմանված կարգը և ժամկետները խախտելը
1. Շինարարության և քանդման թույլտվություններ տալու սահմանված կարգը և ժամկետները խախտելը`

առաջացնում է տուգանքի նշանակում համայնքի ղեկավարի նկատմամբ` սահմանված նվազագույն աշխատավարձի երկուհարյուրապատիկից երեքհարյուրապատիկի չափով:
2. Սույն հոդվածի առաջին մասով նախատեսված արարքը վարչական տույժ նշանակելուց հետո՝ մեկ տարվա ընթացքում, կրկին կատարելը`

առաջացնում է տուգանքի նշանակում՝ համայնքի ղեկավարի նկատմամբ՝ սահմանված նվազագույն աշխատավարձի հինգհարյուրապատիկից վեցհարյուրապատիկի չափով:»:

Հոդված 3. Օրենսգիրքը լրացնել հետևյալ բովանդակությամբ 157.19-րդ հոդվածով.
«Հոդված 157.19. Համայնքի քաղաքաշինական ծրագրային փաստաթղթերը համայնքի ավագանու հաստատմանը չներկայացնելը
1. Համայնքի քաղաքաշինական ծրագրային փաստաթղթերը Հայաստանի Հանրապետության օրենսդրությամբ սահմանված ժամկետում և կարգով համայնքի ավագանու հաստատմանը չներկայացնելը՝
առաջացնում է տուգանքի նշանակում՝ սահմանված նվազագույն աշխատավարձի երկուհազարապատիկից երկուհազարհինգհարյուրապատիկի չափով:»:

Հոդված 4. Օրենսգրքի 24411-րդ հոդվածում՝

1) առաջին պարբերությունում «157.18-րդ» թիվը փոխարինել «157.19-րդ» թվով.
2) երկրորդ պարբերության 1-ին կետում «և 157.18-րդ» բառերը փոխարինել «, 157.18-րդ և 157.19-րդ» բառերով։

Հոդված 5. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը, բացառությամբ 3-րդ և 4-րդ հոդվածների, որոնք ուժի մեջ են մտնում 2024 թվականի հունվարի 1-ից:
 
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ՕՐԵՆՔԸ

«ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

Հոդված 1. «Տեղական ինքնակառավարման մասին» 2002 թվականի մայիսի 7-ի ՀՕ-337 օրենքի 11-րդ հոդվածի 5-րդ մասը լրացնել նոր 8.1-ին կետով.

8.1) քաղաքաշինության բնագավառի պետական լիազորված մարմնի կողմից կիրարկման մեջ դրված ճարտարապետաշինարարական օրինակելի նախագծերը.:

Հոդված 2. Սույն օրենքն ուժի մեջ է մտնում պաշտոնական հրապարակումից երեք ամիս հետո:

